
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᓂᕈᐊᖅᑕᐅᔪᑦ ᐃᖅᑲᓇᐃᔮᓂᒃ 

ᖃᐅᔨᒋᐊᕐᕕᒃᓴᓄᑦ − ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᔪᖅ 

ᐃᓕᓐᓂᐊᕐᕕᖕᒥ ᐊᓂᒍᐃᓵᖅᑐᓄᑦ 

ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 02, 2026) – 9−ᒋᓕᖅᑕᖓᓂ ᐊᕐᕌᒍᒥ ᑭᖑᓕᕇᓂᑦ, ᓄᓇᕗᑦ 

ᒐᕙᒪᒃᑯᑦ ᓂᕈᐊᖅᑕᐅᕗᑦ ᐃᓚᒋᔭᐅᓪᓗᓂ ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᓂᖓᓂ 

ᐃᓕᓐᓂᐊᕐᕕᖕᒥ ᐊᓂᒍᐃᓵᖅᑐᓄᑦ. ᑖᓐᓇ ᑲᓇᑕᓕᒫᒥ ᐃᓕᓴᕆᔭᐅᔾᔪᓯᐊᖅ ᓇᓗᓇᐃᖅᓯᕗᖅ 

ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓂᖏᓐᓂᒃ ᓴᖅᑭᑦᑎᔪᒪᓪᓗᑎᒃ ᐊᑑᑎᖃᑦᑎᐊᖅᑐᒥᒃ, ᐃᑲᔪᖅᑐᐃᔪᓂᒃ 

ᐊᒻᒪ ᐃᓕᖅᑯᓯᑦᑎᓐᓄᑦ ᑐᙵᕕᓕᖕᓂᒃ ᐃᖅᑲᓇᐃᔮᕆᔭᐅᔪᒪᔪᓂᒃ ᓴᖅᑭᑉᐸᓪᓕᐊᔪᓄᑦ 

ᐱᓕᕆᔨᒻᒪᕆᖕᓄᑦ ᐃᖅᑲᓇᐃᔮᒥᓂᒃ ᐱᒋᐊᓕᓵᖅᑐᓄᑦ. 

"ᐱᒃᑯᒍᓱᒃᐳᒍᑦ ᐃᓕᓴᕆᔭᐅᔪᓐᓇᕋᑦᑕ ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᓂᑦᑎᓐᓂᒃ 

ᐃᓕᓐᓂᐊᖅᑕᒥᓂᒃ ᐊᓂᒍᐃᓵᓚᐅᖅᑐᓄᑦ," ᐅᖃᓚᐅᖅᐳᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ 

ᐋᓂ ᑕᑦᑐᐃᓂ. "ᑖᓐᓇ ᐃᓕᑕᕆᔭᐅᔾᔪᑎ ᐅᖃᐅᓯᖃᖅᐳᖅ ᐃᓚᓕᐅᔾᔨᓯᒪᑦᑎᐊᕐᓂᖓᓂ 

ᐃᓕᖅᑯᓯᑦᑎᓐᓂ ᓴᓇᓯᒪᔭᑦᑎᓐᓂᒃ ᐃᑲᔪᕈᒪᓪᓗᒋᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᓵᓚᐅᖅᑐᑦ 

ᐱᕚᓪᓕᖁᓪᓗᒋᑦ ᐃᖅᑲᓇᐃᔭᓕᓵᖅᑎᓪᓗᒋᑦ ᐊᒻᒪ ᐱᓇᔪᖃᑕᐅᔪᓐᓇᕐᓗᑎᒃ ᐃᖅᑲᓇᐃᔮᒃᓴᓂᒃ. 

ᖃᐅᔨᒪᖁᕙᕗᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔮᕆᔪᒪᔭᒥᓂᒃ 

ᐱᕙᓪᓕᐊᑎᑦᑎᔪᓐᓇᕐᒪᑕ, ᐊᔪᕈᓐᓃᖅᐸᓪᓕᐊᓗᑎᒃ ᑐᙵᕕᓕᐅᕐᓗᑎᒡᓗ ᑲᔪᓯᑦᑎᐊᕐᓂᕐᒧᑦ. 

ᑮᓇᐅᔭᖃᖅᑎᖦᖢᑎᒍᑦ ᒪᒃᑯᒃᑐᖁᑎᕗᑦ ᐃᑲᔪᕐᓗᒋᓪᓗ ᑲᔪᓯᑦᑎᐊᖁᓪᓗᒋᑦ, 

ᓴᙱᒃᑎᒋᐊᖅᑎᑦᑎᓲᖑᕗᒍᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᓄᓇᓕᑦᑎᓐᓂ ᓯᕗᓂᒃᓴᖓᓄᓪᓗ 

ᓄᓇᕗᑦ." 

ᓄᓇᕗᑦ ᒐᕙᒪᒃᑯᑦ ᐃᓚᓕᐅᔾᔨᓯᒪᓂᖏᑦ 2026−ᒥ ᐃᖅᑲᓇᐃᔮᓄᑦ ᖃᐅᔨᒋᐊᕐᕕᖕᓂ 

ᓇᓗᓇᐃᖅᓯᕗᑦ ᖃᔅᓯᑲᓪᓚᖕᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ ᐃᑲᔪᖅᓱᐃᔪᓂᒃ ᐃᖅᑲᓇᐃᔭᓕᓵᖅᑐᓄᑦ 

ᐱᕙᓪᓕᐊᑎᑦᑎᓂᕐᒥᒃ, ᐃᓚᒋᔭᐅᓪᓗᑎᒃ ᐊᔾᔨᒌᙱᑦᑐᑦ ᑲᔪᖏᖅᓴᐃᓂᕐᒧᑦ ᐊᒻᒪ ᓯᕗᓕᖅᑎᐅᓂᕐᒧᑦ 

ᐱᕙᓪᓕᐊᔾᔪᑎᒃᓴᑦ ᑐᙵᕕᒋᓗᒋᑦ ᐃᓄᐃᑦ ᐱᒻᒪᕆᐅᒋᔭᖏᑦ. ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ 

https://reviews.canadastop100.com/top-employer-nunavut-government#grads
https://reviews.canadastop100.com/top-employer-nunavut-government#grads


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔨᒃᑯᑦ 2026-NR03 

ᑐᓗᖅᑕᕈᑕᐅᕙᒃᑐᓂᑦ ᒥᒃᖠᕚᓪᓕᖅᑎᑦᑎᕗᑦ ᐃᖅᑲᓇᐃᔭᕐᓂᕐᒧᑦ ᐊᒻᒪ ᐃᖅᑲᓇᐃᔮᒧᑦ 

ᐱᕚᓪᓕᕈᑎᓄᑦ, ᑕᐅᑐᒐᖃᓪᓚᕆᒡᓗᑎᒃ ᐱᕙᓪᓕᐊᑎᑦᑎᓂᕐᒥᒃ ᓯᕗᓕᖅᑎᐅᔪᓐᓇᕐᓂᕐᒥᒃ 

ᐃᑲᔪᖅᑐᐃᓯᓐᓈᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᓵᖅᑐᓂᒃ ᐃᖅᑲᓇᐃᔮᕆᔪᒪᔭᒥᓂᒃ ᐱᕙᓪᓕᐊᑎᓪᓗᒋᑦ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. 

ᑕᑯᓂᐊᕐᓗᒍ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓ ᐃᖅᑲᓇᐃᔮᒃᓴᓄᑦ ᒪᑐᐃᖓᑎᑕᐅᔪᓄᑦ. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᐅᒪ ᐋᑲᔅ 

ᑐᓴᐅᒪᑎᑦᑎᔨᑦ ᐊᐅᓚᑦᑎᔨᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ  

867-975-6292 

iarkus@gov.nu.ca 

https://www.gov.nu.ca/iu/iqkanaijaat/iqkanaijaaksait-titiraqtausimaningit

